
Staf JSMP eleitu nu’udar Konsellu Opiniaun ba RTTL Nian ba Parlamentu Nasional

Iha loron 22 Marsu 2011, Uma Fukun Parlamentu Nasional nomea membru Konsellu Opiniaun
husi parte Parlamentu Nasiondl nian hodi f6 konsellu b4 Radio Televizaun Timor Léste.
Membru Konsellu opiniaun ne’ebé nomeadu husi Parlamentu Nasional mak, Sra. Angela
Sarmento no Sr. Zeferino da Costa Bobo S.H., ne’ebé mak oras ne’e dadaun servisu halao nia
knaar nu’udar peskizadér legal iha JSMP ba Projeitu Observasaun iha Parlamentu Nasional. Sr.
Zeferino da Costa Bobo, nu’udar reprezentante husi sosiadade sivil iha konsellu ne’e. Konsellu
opiniaun ne’e hili ka eleitu liu husi votasaun segredu husi deputadu sira,ne’ebé mak rezulta votus
a favor: 28, abstein: 9 no kontra: 4

Direitor Ezekutivu JSMP, Luis de Oliveira Sampaio, haktuir katak JSMP sente kontente no
orgullu tanb& PN f6 fiar ba JSMP atu kontribui nu’udar membru ba konsellu opiniaun média
hodi reprezenta Parlamentu Nasional. Nomesaun ne’e manifesta sentidu konfiansa ida ba
JSMP hodi reprezenta Parlamentu Nasional iha Konsellu Opiniaun ne’e.

JSMP hein katak prezensa membru JSMP iha Konsellu Opiniaun ne’e bele kontribui diak liu atu
mellora servisu RTTL nian iha futuru. JSMP rekofiese katak papel RTTL importante teb-tebes
iha prosesu dezemvolvimentu Nasional. RRTL, nu’udar knal no meuz importante atu divulga,
transmite no nomds iha tempu hanesan sai matan-tilun povu nian. Tanba ne’e, ho prezensa
estrutura foun ne’e RTTL bele sai nu’udar instrumentu xave ba prosesu atu defende lia los no
justisa ba ema hotu no promove transparensia no valores demokrasi iha Timor Leste.

Tuir agenda reuniaun membru Konsellu Opiniaun sei hala’6 fulan tolu dala ida, atu f6 sira nia
opiniaun servisu Parlamentu Nasional nian, relasiona ho servisu TVTL no RTL nu’udar méedia
Estadu nian.

Antes ne’e Sr. Zeferino da Costa Bobo, iha esperensia servisu hamutuk ho média Nasional no
lokal durante tinan 10 nia laran. Aleinde ho backgraound jurnalista Sr. Bobo mds nu’udar
lisensiatura iha Direitu. Tanba ho esperiensia no kofiesementu iha area legal nian ne’e, JSMP fiar
katak nia bele halo kontribuisaun diak iha ba Konsellu Opiniaun ne’e. Oras ne’e dadaun Sr.
Bobo servisu nu’udar peskizaddr Legal, no halo monitorizasaun ba servisu Parlamentu Nasional
iha plenaria nomos partikularmente iha Komisaun A.

